
Achegar a artesanía 
á innovación e á 
industria é un dos 
nosos maiores logros

Fiar tradición artesán e innovación, esa é a filosofía de 
traballo coa que nace no ano 2009 o obradoiro téxtil 
RiR&Co. Con ese compromiso pola unión de pasado e 
futuro, leva máis dunha década Inés Rodríguez, co seu 
tear manual e seguindo técnicas propias da produción 
téxtil galega, tecendo pezas nas que se integran as 
fibras tradicionais con materiais únicos como o tecido 
de fibra óptica e o de fibra da proteína láctea.



Artesanía 4.0, a unión de  
tradición e innovación 

NOME: RIR&CO

RIR&CO

INICIO DA ACTIVIDADE: 2009

SECTOR: ARTESANÍA

UBICACIÓN: ALLARIZ (OURENSE) A 
primeira innovación 
de Inés Rodríguez, 
como a ela lle gusta 
dicir, foi deixar o 
seu traballo de máis 

de vinte anos como funcionaria 
na cidade de Pontevedra para 
facerse deseñadora téxtil artesá 
e emprendedora no medio rural, 
seguindo a súa vocación e paixón 
polas belas artes e a artesanía e 
procurando un novo estilo de vida.

Tras un tempo colaborando 
con outras empresas, no ano 
2017 instala o seu obradoiro 
de innovación téxtil na vila de 
Allariz, dende o que, enraizada na 
tradición téxtil galega e nos seus 
materiais e seguindo procesos 
artesanais, produce tecidos 
sostibles e innovadores a partir 
de materiais disruptivos como a 
fibra óptica e a proteína do leite. 
Nos seus traballos entretécense 

a tradición, a creatividade, a 
innovación e a sostibilidade, 
creando o urdime que caracteriza 
a RiR&Co.

Do seu tear manual, empregando 
técnicas antigas, saen pezas 
para o fogar e complementos de 
moda únicos e personalizados 
para dar resposta á demanda dun 
cliente que procura a calidade e 
singularidade dunha artesanía 
adaptada á contemporaneidade.

Nesa adaptación, a colaboración 
con sectores diversos como a 
arquitectura, a alta costura, a 
moda sostible e a gastronomía 
converteuse nunha vía para dar 
renda solta á creatividade no 
deseño, así como á investigación e 
á experimentación coas materias 
primas coas que tece, os cales 
son procesos inseridos no ADN do 
obradoiro.



ELABORANDO ELABORANDO 
TECIDOS TECIDOS 
SINGULARESSINGULARES

INNOVAR PARA UN INNOVAR PARA UN 
DESENVOLVEMENTO DESENVOLVEMENTO 
SUSTENTABLE  SUSTENTABLE  

A través do contacto co Centro 
de Materiais de Innovación 
MATERFAD Barcelona, Inés 
Rodríguez puido coñecer de 
primeira man e experimentar 
con novos materiais e as súas 
potenciais aplicacións. Esa 
primeira experiencia inspiradora 
foi o xermolo para a creación dun 
tecido tecnolóxico.

O desenvolvemento desa idea, 
en colaboración cunha empresa 
tecnolóxica especializada 
de Barcelona, acaba por 
materializarse na creación 
dun tecido de fibra óptica de 
nome Vagalume, patentado e 
convertido no primeiro material 
do ámbito da artesanía en 
formar parte da Materioteca de 
GAIN.

Pensado no seu inicio para o 
sector da arquitectura, as súas 
posibilidades de produción 
son múltiples: interiorismo, 
mobiliario, seguridade e 
iluminación, entre outros.

A innovación nos materiais 
tamén agroma da ligazón 
co territorio rural no que 
se asenta o proxecto e as 
actividades económicas que 
tradicionalmente se desenvolven 
no mesmo. D-Leite, tecido 
elaborado a partir da proteína 
do leite de vaca, procede do 

Intimamente conectado co 
proceso existente neste tipo 
de tecido, outro dos fíos da 
innovación de RiR&Co é a procura 
de fibras naturais biodegradables, 
máis ecolóxicas e respectuosas co 
medio no seu proceso produtivo, 
contribuíndo deste xeito á 
economía circular.

Nesta liña de traballo afondou 
Inés Rodríguez no proxecto 
Refugallos que se desenvolveu 
durante a bolsa de investigación 
REGA da Cidade da Cultura, 

TECENDO IDEASTECENDO IDEAS
Da man da experiencia e saber 
acumulado na súa traxectoria, 
recoñecida con diferentes 
galardóns como o Premio 
Innovación de Gain, o Premio 
á Excelencia Innovadora para 
a Muller no Medio Rural do 
Ministerio de Agricultura e o 
Premio Desenvolvemento Rural da 
Consellería de Medio Rural, entre 
outros, nace no ano 2021 un novo 
servizo de Consultaría Creativa 
coa fin de potenciar proxectos 
innovadores de impacto social 
no mundo rural relacionados coa 
artesanía, o deseño, o turismo e a 
inserción social.

produto sobrante non apto para o 
consumo humano. Con esta fibra 
elabóranse de xeito artesanal, 
xunto coa la meiriña, mantas para 
o arrolo dos meniños.

prototipando novos tecidos 
sostibles aproveitando os 
refugallos doutros sectores de 
actividade no mundo rural como 
o agrogandeiro e madeireiro e, ao 
mesmo tempo, mellorando o seu 
proceso produtivo para reducir a 
súa pegada ecolóxica.

A aposta polo desenvolvemento 
sostible na produción e obtención 
de fibras faise extensible ao 
resto de téxtiles empregados 
na confección de produtos 
artesanais como os da colección 
Morno, poñendo en valor a la de 
produtores tradicionais.

“Sempre pensei que a 
artesanía debía abrirse 
a novos procesos de 
traballo e a novos 
materiais que a 
enriquezan e a fagan 
evolucionar.”



É habitual asociar a artesanía á 
inmobilidade e a ausencia de cambio, 
“loito contra este estereotipo”, 
di Inés Rodríguez. Dende o propio 
nacemento do seu obradoiro 
téxtil queda de manifesto que a 
innovación non é exclusiva dos 
sectores industriais punteiros da 
economía e altamente tecnolóxicos, 
pódese aplicar a calquera sector 
de actividade, mesmo aos máis 
apegados á tradición, e innovar 
dende aí en materiais e procesos 
produtivos, pero tamén en novos 
servizos, como é o caso.

A innovación é a base para o cambio, 
“sen innovación nada muda, todo o 
bo sae das novas ideas, só hai que 
ter en conta que o propósito sexa bo 
para a sociedade e para a natureza”. 
Dende estas premisas, o obradoiro 
RiR&Co abriu a artesanía a camiños 
inexplorados e así, a través da 
innovación, chegar a máis clientes, 
conectar con sectores afastados do 
mundo téxtil e atraer novos públicos 
ao mundo do tecido artesán; en 
definitiva, abrir novos horizontes de 
posibilidades.

Contacta con nós para poñer en marcha 
o voso propio proceso innovador.

Programa de impulso á 
innovación nas pemes

http://gain.xunta.gal

Axencia Galega da Innovación

981 957 008

servizos.gain@xunta.gal

Rúa Airas Nunes s/n

15702 -  Santiago de Compostela

Por que
innovar? Se queres ver esta

historia de éxito en 
movemento, 
accede ao vídeo.

Todo o que hai que saber 
sobre innovación está 
nos nosos cadernos, 
bota un vistazo

Coñece outras historias 
de éxito da innovación 
galega protagonizadas 
por pemes.


